
আছে সোণার নলিনী; এখন বিহরে

মৃদু অকলঙ্ক হাসি নব-প্রফুল্লিত-

গোলাপ-দল-বিমল মধুর-অধরে।

মদন-বিলাস-স্থল সুচারু ললাটে,–

সুষুপ্তি সুলভ–পদ্মপর্ণ গত মরি

নিশার তুষার সম বিমল বরণ

ঘর্ম্মবিন্দু ঢল ঢল টল টল করে

ক্ষণে ক্ষণে ক্ষণপ্রভ; এলায়ে পড়েছে

কাল চিকুর চিকণ ঢাকি চারু গণ্ড-

দেশ, ছুটিছে মোহিনী দ্যুতি অবারিত,

অথচ প্রচ্ছন্ন ভাবে,—সুধাংশু জলদে

যথা শৈবালে নলিনী! রয়েছে নয়ন-

অসি পল্লব-পিধানে, এবে হীন তেজ,

নিষ্কোশিত হলে পারে কাটিতে ধৈর্য্যের

পাশ জিতেন্দ্রিয় মনে। বিচিত্র কাঁচলি

ঢাকা বিমল বরণ, সুধাময় পয়ো-

ধর সুধাংশু কিরণ! হেমাঙ্গ রয়েছে

ঢাকা নীলাম্বর মাঝে, দামিনী কামিনী

যেন জলদে বিরাজে! কুসুম-কোমল

